
Skála, sum hevði ein
minni niðurtúr mið-
skeiðis í kappingini,
hevur veruliga funnið
stevið aftur

2. DEILD
Jákup Mørk

Eftir at teir fyrsta partin av
kappingini hóttu við at
skúgva alla mótstøðu langt
av leið, hevur gingist held-
ur striltið hjá skálamonnum
síðani tað.

Teir hava tó ikki tapt teir
nógvu dystirnar, men hin-
vegin hevur ein røð av javn-
leikum viðført, at fleiri av
hinum liðunum eru komin
bæði ájavnt og fram um
skálamenn.

Eingin dystur
Eitt av hesum liðum er
B36, sum helt summarfrí
heilt uppi í oddinum, men
nógv bendir tó á, at teir
framvegis eru í summarfrí,

og í øllum førum hevði
Skála als ongar trupulleikar
av at vinna sær ein tryggan
sigur í Havnini.

B36, sum taptu fyri TB
undanfarna vikuskifti, var

ikki heilt so væl mannað,
sum teir vanliga eru. Onkur
av leikarunum var togaður
upp á besta liðið, meðan
onkur annar hevði leikbann,
men soleiðis sum dysturin
háttaði sær, er spurningurin,
um ikki alt hetta hevði
kunna verið tað sama.

Skála sat nevnliga á
dystinum at kalla alla tíð-
ina. Sveinur Justinussen og

Arnold Berg skutu hvør sítt
mál undan steðginum, og tá
Sveinur púra leysur við
málverjanum økti til 3-0
eftir steðgin, var mest sum
alt avgjørt.

Brynleif Hansen gav illa
sperdu liðfeløgunum eina
lítla vón, tá hann minkaði
um munin, men tað var so
eisini tað, sum heimaliðið
hevði at bjóða.

Skála lat seg ikki skelka á
nakran hátt, og við tveim-
um málum móti dystarenda
settu teir alt væl og virði-
liga upp á pláss.

Fýra ella eitt

Spurningurin er so, á hvørj-
um plássi á stigatalvuni

skálamenn eru í løtuni.
Talvan á hesum síðum

sigur frá, at Skála í løtuni er
á fjórða plássi, men longu
týskvøldið varð hetta
kanska broytt. Tá skuldi
viðgerðin av kæruni hjá
Skála viðvíkjandi tapta
dystinum móti HB viðgerð-
ast.

Fær Skála viðhald í kær-
uni, eru teir brádliga á
fremsta sessinum, meðan
HB fer niður fjórða pláss.

B36-Skála 1-5 (0-2)
0-1: Sveinur Justinussen
0-2: Arnold Berg
0-3: Sveinur Justinussen
1-3: Brynleif Hansen
1-4: Arnold Berg
1-5: Alexandur Johansen

Runavíkingar hildu
málið reint í 85 min-
uttir, men sumbingar
áttu tó sigurin uppi-
bornan

2. DEILD
Jákup Mørk

Runavíkingar taldist mill-
um liðini í aðru deild, sum
fingu eina óvæntaða góða
byrjan upp á kappingarárið.

Eitt skifti vóru teir eisini
heilt frammi í oddinum, har
tosið skjótt fór at snúgva
seg um heiðursmerki, men
síðani hevur bara gingið
eina leið.

Málið restaði
Leygardagin vitjaðu teir í
Sumba, og tað vóru helst
ikki tær stóru vónirnar, sum

gestirnir høvdu til dystin.
Manningin var sum so
einki serlig. Partvíst tí fólk
er farið upp í fyrstu deildar-
hópin, og partvíst tí tað
bara er ein sannroynd, at
næst bestu liðini hjá stóru
feløgunum aloftast hava
trupulleikar við at savna
nóg nógv fólk til ferðirnar
til suðuroynna.

Tað var eisini Sumba,
sum sat á dystinum frá
fyrsta bríksli. Við ágang-
andi spæli søktu teir oman
móti runavíks málinum,
men so komu teir bara ikki
longur. 

Royndirnar trutu annars
ikki, men aloftast vóru hes-
ar ov óneyvar, ella var væl
leikandi málverjin hjá
runavíkingum fyri.

Nærkast botninum
Tað var nærum líkt til, at

sumbingar aftur máttu sláa
seg til tols við einum hálv
vánaligum úrsliti, men
fimm minuttir undan leik-
loki bragdaði, og sum ikki
eina ferð var tað Nikola
Biberdzic, sum var maður-
in á staðnum.

Uppflyting kunnu sumb-
ingar eftir øllum at døma
gloyma alt um í ár, men
málið hjá Baja tryggjaði so
í øllum førum, at fjarstøðan
til botnin gjørdist eitt sind-
ur størri, enn hon hevur
verið.

Hiá runavíkingum, er
hinvegin av álvara farið at
sansa at í botninum, har tað
nú bert eru trý stig niður til
KÍ, sum er á næst aftasta
sessinum.

Dumba-NSÍ 1-0 (0-0)
1-0: Nicola Biberdzic

Sasja Radosavljevic
var fyri fyrstu ferð
við hjá TB, sum nú
hevur uppflyting í
eygsjón

Eftir at TB hevur staðið seg
alt annað enn væl fyrru
kappingarhálvu, tykist nú
veruliga at bragda hjá
aldursforsetanum í føroysk-
um fótbólti.

Teir hava eisini lagt nógv

fyri í royndunum at vinna
seg upp í bestu deildina, og
mest eyðsýnda av hesum
royndunum var sjónlig
leygardagin, tá botnliðið úr
Gøtu vitjaði. Sasja Rado-
savljevic er nú komin til
landið, og hóast hann ikki
skoraði móti gøtumonnum,
so verður hann ivaleyst ein
stórur styrkur hjá TB.

Eingin ivi
At Sasja ikki skoraði,
gjørdi tó ikki tað heilt stóra
hesa ferð. TB vann nevn-

liga tryggan sigur á GÍ, og
var hetta heldur ikki annað
enn væntandi.

Gøtumenn hava alt árið
havt sera lítið fólk at taka
av, og leygardagurin var
einki undantak í so máta.

Venjingarstøðan hjá
tvørámonnum er eisini væl
betri, enn hon er hjá teim-
um gulu, og longu eftir at
Vagnur Nolsøe hevði skotið
fyrsta málið í dystinum, var
mest sum alt avgjørt.

Magni Petersen økti eftir
horna undan steðginum, og
eftir steðgin syrgdu Einar

Petersen og Tórður Morten-
sen fyri, at sigurin eisini
gjørdist sannførandi í tøl-
um.

Avgera sjálvir
Spurningurin tykist so bert
vera, hvørt tað hesa ferð
skal eydnast TB at vinna
seg upp í bestu deildina.
Talan er í løtuni um eitt
triðja pláss, og hóast Skála
kann fara upp um, so má tó
framvegis sigast, at TB
hevur lagnuna í egnum
hondum. 

Skulu teir gera sær dælt
av hesum, er tað tó eitt krav,
at úrslitini framyvir gerast
meira støðug, enn tey hava
verið. Ikki minst hevur tað
á heimavølli verið ein stór-
ur trupulleiki, at óneyðug
stig eru mist móti liðum,
sum á pappírinum eru veik-
ari, og hendan sjúkan eigur
alt fyri at beinast burtur.

Næsti dysturin hevur tó
helst enn størri týdning hjá
tvørámonnum. Tá skulu teir
nevnliga til Fuglafjarðar at
royna seg, og verður talan
um trý stig tá, fer brádlig 

Hjá gøtumonnum stendur
hinvegin einki til. Í øllum
førum resta trý stig, um teir
skulu sleppa undan bein-
leiðis niðurflyting, og sum
støðan er í løtuni, er hetta
helst tað frægasta, sum teir
kunnu vóna um.

TB-GÍ 4-0 (2-0):
1-0: Vagnur Nolsøe
2-0: Magni Petersen
3-0: Einar Petersen
4-0: Tórður Mortensen

TB-GÍ 4-0 (2-0):

Tvørámenn vóna framvegis

B36-Skála 1-5 (0-2):

Skála heldur fast
B36 tapti aftur um
vikuskiftið, og vónin um
heiðursmerki tykist nú av
álvara at kámast

Sumba-NSÍ 1-0 (0-0)

Nær við og tó

Støðan, 2. deild menn
vunnin tapt mál-

dystir v - j - t mál mál munur stig

1 ÍF 13 7 - 2 - 4 40 25 15 23
2 HB 13 7 - 2 - 4 28 23 5 23
3 TB 13 6 - 4 - 3 31 23 8 22
4 Skála 13 5 - 6 - 2 24 14 10 21
5 B36 13 6 - 2 - 5 27 30 -3 20
6 Sumba 13 5 - 2 - 6 30 29 1 17
7 NSÍ 13 5 - 1 - 7 20 27 -7 16
8 LÍF 13 4 - 3 - 6 25 29 -4 15
9 KÍ 13 3 - 4 - 6 17 24 -7 13
10 GÍ 13 2 - 4 - 7 16 34 -18 10

Botnliðið úr Klaks-
víkar var á odda 3-1
móti oddaliðnum,
men misti leiðsluna í
seinna hálvleiki

2. DEILD
Jákup Mørk

Dysturin millum botnliðið
KÍ og oddaliðið ÍF spældi
ikki av, sum tey flestu
høvdu roknað við framm-
anundan. Tað, sum onkur
hevði væntað fór at verða
tryggur sigur til fuglfirð-
ingar, endaði við einum
tøttum dysti og javnleiki.

Dysturin var javnur
mesta av tíðini, men tá ÍF í
seinna hálvleiki fór at trýsta
fyri at javna og vinna, fingu
teir alt meira spæl, og tá
vardi KÍ fyri tað mesta.

Í fyrra hálvleiki høvdu
bæðini tó sínar royndir. KÍ
lá eitt sindur afturi á vøll-
inum og dúvaði uppá mót-
álop. Tað eydnaðist fleiri
ferðir at fangað ÍF á veg

fram, og tá var onkuntíð
vandi á ferð.

Dysturin var ikki meira
enn eitt korter gamal, tá KÍ
legði seg odda. Torleif Eyð-
un Petersen streyk avstað í
høgru, stútaði bóltin fram
við einum ÍF-verjuspælara
og smekkaði so til úr 18
metrum. Bólturin sigldi
omanfyri ÍF-málverjanum
og í handara síðunet. Eitt
frálíkt mál.

Tað eydnaðist ÍF at javna
einar 10 minuttir seinni.
Málið kom eftir hornaspark
frá Eyðolvi Petersen, og
heilt inni við málið fekk
Viggo Johannesen høvdið
á, og so var 1-1.

KÍ fór tó til hálvleik við
leiðsluni, tí stutt eftir ÍF-
málið varð Erling Fles
spældur leysur, og hann
prikaði bóltin fram við ÍF-
málverjanum.

Góð mál
ÍF royndi at leggja nógv
fyri, tá liðið kom út eftir

hálvleikssteðgin. Men KÍ
kláraði at standa ímóti
trýstinum við sama tak-
tikki, og heimaliðið økti
enntá um leiðsluna. 

Tað var tá Olgar Daniel-
sen gjørdi kynstrið hjá Tor-
leif Eyðuni eftir og høgdi
bóltin í málið frá brotsteig-
armarkinum. Enn eitt
perlumál.

Hesa løtuna var ikki líkt
til, at ÍF skuldi koma aftur-
íaftur. Teir spældu nógv
fram ímóti KÍ-málinum,
men kjansirnir vóru sjáldan
opnir. Men so vendist alt
knappliga. Tá einir 20 min-
uttir vóru eftir at spæla
fekk ÍF tvey tøtt mál.

Fyrra málið stútaði Mort-
an Thomsen, tá hann var
fyrstu á einum frísparks-
innleggi úr høgru. Seinna
málið syrgdi innskifti Jan
Jørgensen fyri. ÍF fangaði
KÍ á vegnum framm, og so
gjørdu teir skjótt av. Jan
tamdi innleggið úr høgru
við bringuni og skjeyt
fyrstu ferð. Bólturin sat

dygst úti við stólpan, og so
var 3-3.

Eftir hetta hevði ÍF nógv
spæl, men KÍ var eisini um
reppið at sleppa ígjøgnum.
Dysturin endaði við javn-
leiki, og tað kendist sum
eitt vónbrot hjá heima-
liðnum, sum helst hevði
verið nøgt við javnleik,
vóru teir spurdir undan
dystinum.

ÍF kláraði at venda einum
hóttandi tapi til javnleik,
men teir fingu eina áminn-
ing um, at tað ber ikki til at
vinna dystir uttan víðari -
heldur ikki móti aftaru lið-
unum í deildini.

Skála-ÍF 3-3 (2-1)

1-0: Torleif Eyðun Petersen
1-1: Viggo Johannesen
2-1: Erling Fles
3-1: Olgar Danielsen
3-2: Mortan Thomsen
3-3: Jan Jørgensen

KÍ-ÍF 3-3 (2-1):

ÍF bjargaði sær eitt stig

Klaksvíkingar megnaðu óvæntað at taka stig frá ÍF, og var
hepnið við teimum, varð talan um øll trý stigini

FSF fer komandi vik-
urnar at skipa fyri
Yngst 2001 stevnuni,
har børn sleppa at
spæla sær við bóltum
kring landið

YNGST
Jákup Mørk

Ein av miðvísu arbeiðsætl-
anunum, sum Fótbóltssam-
bandi hevur framt seinnu
árini, er arbeiðið við so-
nevnda Yngst-bólkinum,
har stungið varð út í kortið,

hvat kann gerast fyri at
menna ungdómsarbeiðið í
føroyskum fótbólti.

Eitt av úrslitunum er
sonevndu Yngst-stevnur-
nar, og hevur FSF nú ásett,
nær hesar verða hildnar
ymsastaðni í landinum.

Fimm øki
Skipað er soleiðis fyri, at
ymsu fótbóltsfeløgini í
landinum eru bólkað í
fimm øki, sum hava trý til
fýra lið í hvørjum.

Niðanfyri verður víst
yvirlit yvir, hvussu økini

eru býtt, eins og hvar splt
verður.

FSF heitur á feløgini,
sum taka lut á Yngst 2001
at seta seg í samband við
fyrireikandi felagið og siga
frá, hvussu nógvir luttakar-
ar verða við á stevnuni.
Eisini verður heitt á fyri-
skipandi felagið at bera so í
bandi, at at venjarar, leið-
arar og foreldur hava
møguleika at fáa sær ein
kaffimun og okkurt ábit,
eins og børnini helst eisini
skulu kunnu fáa sær okkurt
at eta og okkurt leskandi.

Økini og leikdag-
arnir eru hesir:

Øki 1: KÍ, LÍF, GÍ og ÍF
dagur árgangur staður
25.08 93 Fuglafirði
25.08 92 Fuglafirði
15.09 93 Klaksvík
15.09 92 Klaksvík

Øki 2: B68, NSÍ, EB/Str. og Skála
dagur árgangur staður
25.08 93 Toftum
25.08 92 Toftum
15.09 93 Runavík
15.09 92 Runavík

Øki 3: SÍ, SÍF og MB

dagur árgangur staður
25.08 93 Sandavági
25.08 92 Sandavági
15.09 93 Sørvági
15.09 92 Sørvági

Øki 4: B36, HB, AB og B71
dagur árgangur staður
25.08 93 Argjum
25.08 92 Havn (B36)
15.09 93 Havn (HB)
15.09 92 Sandi

Øki 5: VB, TB, Royn og Sumba
dagur árgangur staður
25.08 93 Sumba
25.08 92 Sumba
15.09 93 Tvøroyri
15.09 92 Tvøroyri

Yngst 2001

Ringa støðan í 1.
deild merkist av
álvara hjá teimum
næstbestu í HB

2. DEILD
Jákup Mørk

Sum kunnugt hevur gingið
alt annað enn væl hjá besta
mansliðnum hjá HB hetta
kappingarárið. Úrslitini
hava ikki verið góð, og tað
at nógv fólk er fallið frá við
skaðum, sæst nú av álvara
aftur hjá næstbesta havn-
arliðnum.

Teir hava annars ligið
framvið í oddinum størsta
partin av árinum, og í øll-
um førum fram til týs-
kvøldið vóru teir framvegis
á odda.

Við verandi støðuni er
tað tó helst bert ein spurn-
ingur um tíð, áðrenn HB
noyðist av fremsta sess-
inum. Fleiri av vanliga
føstu leikarunum skuldu til
Vágs sunnudagin, og uttan
hesar gekst illa í Lerivík,
har heimaliðið hinvegin
fekk lyft seg úr botninum.

Pólsk mál
LÍF var snøgt sagt betra lið-
ið leygardagin. Teir vóru
nógv ágrýtnari, spælið
hekk betri saman, og tí var
tað eisini fult uppiborið, at
teir vunnu dystin.

Málini skutu teir báðir
pólverjarnir, Tomek og
Mirek, og ivaleyst verða
hesir báðir millum lykla-
leikararnar, nú LIF kom-
andi vikurnar skal syrgja
fyri at lyfta seg heilt úr
botninum.

Sigurin merkti, at munur-
in niður á næst aftasta
plássið gjørdist tvey stig,
og fyrst og fremst fara sein-
astu fimm umførini at
snúgva seg um, at hesin
munur ikki minkar.

Hjá HB verður tað hin-
vegin ein spurningur, um
teir megna at halda fast um
oddasessin, og her kann so
ikki sigast, at lagnan er í
egnum hondum.

Fyrst og fremst hevur tað

sjálvandi stóran týdning,
hvørja niðurstøðu kapping-
arnevndin hjá FSF kemur
til í kæruni frá Skála, men
harafturat mugu teir bara
vóna, at skaddu menninir á
besta liðnum skjótt verða
tøkir aftur.

Liðið hevur fleiri royndar
leikarar, men tørvur er eis-
ini á onkrum ungum kreft-
um, sum kunnu renna fyri
teir »gomlu«, og ivaleyst
verður hetta avgerandi fyri,
um talan verður um heið-
ursmerki ella ikki hjá HB.

LÍF-HB 2-0 (1-0)

1-0: Mirek Gil
2-0: Tomek Resel

LÍF-HB 2-0 (1-0):

HB snávaði

Leirvíkingar
vunnu sær trý
sera týdning-

armikil stig
leygardagin,
og lyftu sær

við hesum
burtur úr
botninum

